
 

 
 

 
FM 2024/133 
J.nr 00.00.00/24FM-LABU-00133  Side 1  
 

UPA 2024/133 

24/4-2024 

Anna Wangenheim 

Nakorsat namminersortutut nunatsinni aallartitsisinnaanngornissaat anguniarlugu Naalakkersuisut 

inatsisiliornissamik peqquneqarnissaannik Inatsisartut aalajangiiffigisassaattut siunnersuut. 

(Inatsisartuni ilaasortaq Doris Jakobsen Jensen, Siumut) 

(Siullermeerneqarnera) 

 

Qujanaq Siumup Inatsisartuni ilaasortaatitaanut, Doris Jakobsen Jensen-imut siunnersuuteqarneranut 

Naalakkersuisut inatsisiliornissamik peqquneqassasut, nakorsat namminersortutut 

aallartitsisinnaanngornissaannik periarfissiisussamik.  

Erseqqissaatigerusuppara, inatsimmi allaqqareermat, Naalakkersuisut nalunaarut aqqutigalugu 

malittarisassiorsinnaasut peqqinnissaqarfimmi namminersortutut aallartissinnaanerannik1.  

Tassalu imaalluni, Naalakkersuit pisinnaatitaapput nalunaarummik sananissaminnik, peqqissutsimut 

inatsimmi tunngaveqartumik. Taamaattumik Naalakkersuisut, Inatsisartut utaqqinngikkaluarlugit 

nalunaarummik sananissamik isummersinnaapput, nakorsat namminersortutut aallartinnissaannik 

periarfissiisumik. Erseqqissarusuppara, isumaqannginnama, nakorsat kisimik, periarfissinneqartariaqartut. 

Peqqissaasut peqqinnissaqarfimmilu sulisut allat, kalaallit nunaanni sulinissaminnut akuersissummik 

peqartut, periarfissaqartariaqarput namminersortunngornissaminnut. Ernisussiortunik pillorissaasunillu 

namminersortutut ingerlasunik peqareerpoq, taamaattumik tamanna ajornarnavianngilaq. 

Akisussaassusilimmik kiffaanngissuseqarni sulinermi, pilersitsisinnaaneq nittarsaanneqartarpoq 

nutaaliornernillu pilersitsisarluni. Tamanna nunatta pisariaqartippaa. Peqqissutsimut tunngasunik 

suliaqartut tamaasa pisariaqartippagut suleqatigiinnissami aammalu kattuffiit immikkoortortallu akimut 

suleqatigiinnerisa nukittorsarnissaat innuttaasut napparsimasullu pillugit. Peqqissutsimut suliaqartut 

namminersortutut ingerlasut qularnanngilluinnartumik qulakkeerniarsarissavaat, tunniutassamik 

pitsaasuunissaat. Tunniussaqanngikkaannimi, aningaasassaqanngilaq, inuuniarnikkullu 

toqqammavissaqarani.  

 

Ajussanngikkaluarpoq, allamut sangulaarnissaq, suut tamarmik pisortanit aqunneqarnerannit. 

Akuerereernikuuarpummi, peqqinnissaqarfik pitsanngorsaatissanik suliniutinik annertuumik 

pisariaqartitsisoq innuttaasut napparsimasullu toqqissisimaneruleqqullugit. Taamaattumik suliniutinut, 

nunatta innuttaanut pitsanngorsaatissanik pilersitsiniartunut ikiorneqarnissamullu periarfissanik 

pitsanngorsaatissanik suliniutinut, naalleraasariaqanngilagut. Isumaqarpugut, akimut suleqatigiinnginnerup 

unitsinnissaanut suliniuteqartariaqartugut, pisortat ingerlataasa oqaloqatigiittannginnerannik 

pilersinneqartoq. Namminersortutut ingerlataqartut namminersortutut pilersaarusiortutut isigisariaqartut, 

                                                           
1 Selvstyrets lovbekendtgoerelse nr 46 af 26_09_2023 (nalunaarutit.gl) 

https://nalunaarutit.gl/groenlandsk-lovgivning/2023/selvstyrets-lovbekendtgoerelse-nr-46-af-26_09_2023?sc_lang=da


 

 
 

 
FM 2024/133 
J.nr 00.00.00/24FM-LABU-00133  Side 2  
 

ingerlatanit annertuunit marlunnit qinigassatut, kommunimmi peqqinnissaqarfillu taamatut 

taasariaqarmata, akimullu suleqatigiissinnaanermik annertusaanissamut sanngiiffeqarlutik.  

Peqqinnissaqarfimmi sulisut akornanni sulisitsiinnarniarneq erloqinartoq ilaatigut aaqqinneqarsinnaavoq 

peqqinnissaqarfimmi sulisut kiffaanngissuseqarlutik innuttaasunut aalajangersimasunik 

sullissisinnaalerpata. Kinami oqarami, pisortat kisimik, peqqissutsimut sullissinermi 

isumannaarisussaatitaasut? Amerliartorpummi soorlu assersuutigalugu namminersortutut aqqutissiuussisut 

(coaches), psykoterapeutinik inuunerissaarnissamullu aqqutissiuisunik, innuttaasunut kiffaanngissusiliisut 

ajornartorsiutimik suugaluarnersut allatut aaqqinniarnissaannut periarfissiisunik. Taamaattumik 

peqqissaanermik ilinniarsimasut namminneerlutik akissarsiassatik- aammalu atorfinitsitaanissartik 

aalajangersinnaallugu, tamanut atuuttumik amigartoornernut peqataajunnaarlutik soorlu akissarsiat 

qaffassinnaajunnaarsimasut atorfinitsitaanermilu pisinnaatitaaffinnik 

isumaqatiginninniarfigineqarsinnaanngitsunik.  

Ersarissumilli pisariaqartinneqarpoq, namminersortutut aallartitsisinnaanngornermi aporfiit tamarmik 

ersarissuussasut ilisimagatsigulu, Naalakkersuisut misissuisitsisut. Sunimmi periarfissaqassappat 

peqqissutsimut misilittagaqartut namminersortutut ingerlasut, napparsimasut piginnaatitaaffiisa 

qulakkeernissaannut. Peeriarfissat qanoq ittuussappat soorlu assersuutigalugu immikkut ilisimasalinnut 

innersuussinermi? Laboratoriami misissuinerit soorlu assersuutigalugu aaversilluni misissortinnermi? 

Tarrarsortinnikkut misissuinerit? Piumasarineqassava, uppernarsaateqarnermut piumasaqaat assigissagaa, 

Peqqinnissaqarfimmi atorneqartoq, aammalu taamaattoqassappat kiap akilissavaa. Piviusorsiornerpami. 

 

Isumaqatigaarput, inatsisitigut sinaakkuteqartariaqartoq, ataatsimiititaliamilu periarfissat pillugit 

oqallinnerit nanginneqarnissaannut allannguutissatut una siunnersuutigaarput: 

Peqqissaanermik suliaqartut, kalaallit nunaanni sulinissamut pisinnaatitsissummik peqartut, Kalaallit 

Nunaanni namminersortunngornissaannik periarfissinneqarnissaannut Naalakkersuisut nalunaarummik 

sananissaannik Inatsisartunit peqquneqarnerat. Nalunaarut kingusinnerpaamik UKA2024-ip naanerani 

suliarineqareersimassaaq.  

 

 

 

 

 


